JOEL

1 1 Aj6 Jehova a nga kobd Joél mone Pethuel.

2 Tameka wl’ane jame di, mia bemvendé be bot, a ke’ane melo, mia bbte bese mi to si
éte. Ye jame di e nga boban melu mi nga to, nge melu beéso benan be nga to?

3 Katane de bone benan, a bone benan be kate’e de bone bap, a bone bap be kate’e de
miaé bot mfe.

4 J6bm minkdi mi nga lik, bitanda’a bi diya je; a jom bitanda’a bi nga lik, fos é diya je; a jé6m
fos é nga lik, bikukum bi diya je.

5 Ve'an, mia bewu bilam, a yi ; yénan, mia béte bese mi anyu vin, amu zame vin; amu a
vaseya mia menyu.

6 Amu ayofie bét e ne ngu e zuya si jam, e ne te ke alafié ; mes6fie mé me ne mes6iie me
fibwefibwem, e bili mintye’e mi ngal Abwefbwem.

7 E maneya ndaman ndi’i vin wom, e f6téya élé figue jam bik6la’a : e maneya soté je ékop,

a wua je fé; mintya ya été mi nto éfumulu.

Yénan aval ane ngone minga é be’e nkuta j'ayon amu nném a nga bili a to mongé.

Mvean avut a mveane binyunyui bi vaseya nda Jehova; beprétre, bebo bisaé

be Jehova, b’ayi du.

10 Afup e nto ndaman, si ve yi du ; amu bidi bi jafieya, mféfé vin 6 nto nkét, mbon 6 mbeme
man.

11 Bo’ane fe’e ne vema, mia bebo mefup, yénan, mia bekdm mefup me vin, amu nlisi a
orge ; amu mvaane bidi ya mefup 6 jafieya.

12 Mindi'i mi vin mi nto nkét, a élé figue é mbeme mane két ; élé grenade, nalé fe alen, a
bilé bi pomme, ja’ane bilé bise ya afup bi nto minkét : amu meva’a me kbl6ya be bone
be bét.

13 Jaéane minkuta, a yi, mia beprétre ; yénan, mia bebo bisaé ya autel ; zaka b6mban
ngum alu mi be’e minkuta, mia bebo bisaé be Zambe wom : amu mvean avut a mveane
binyunyui bi nji veban nda Zambe wénan.

14 Bémba’'ane zaé ya étyi, lo’en ésulane ya 6lun, sula’ane bemvendé be bét a béte bese be
to si éte be zu nda Jehova Zambe woénan, a yon mi lo’ene Jehova.

15 Ngo’o mos 6te ! amu mose Jehova 6 nto bebé, w’aye so aval ane awu d’aso be Ny6 A ne
Ngul Ese.

16 Ye bidi bi nji bo mvasane mise mangan me |0, ya, ye mevak a mvaé bi nji bo mvasan nda
Zambe wongan ?

17 Mvof é maneya boé si été ; menda bidi me nto bifut, menda b’anaane bidm me nto
ntyaman ; amu fon é maneya ndaman.

18 Ngo’o betit b’atat ! mimbam biyem mi nto fe’e ne vema, amu mi nji bi vom mi adi ; ya,
mimbam mintdbmba mi nto éngdngo.

19 AJehova, wo m’aloen ; amu nduan é maneya di'i mifiyanebe ya fé, a nkaba’a nduan 6
maneya di’i bilé bise ya mefup.

20 Ya, betite ya mefup b’asuu abu’u be wo ; amu at6fi e maneya velé , a nduan é maneya
di'i mifiyanebe ya fé.

2 1 Lofane tofie Sion, a ybtane b6t nkéle wom 6 ne étyi; bote bese be to si éte be
f6’'6ba’an : amu mose Jehova w'azu, amu 6 nto bebé ;

2 mos 6 ne dibi a ékukut, m6s 6 ne minkut a abui dibi, aval ane melende me tyé m’abebe
beta minkoéle ybp ; beta ayofie bot a éwdlo ; aval ete e nji ke tame bo, nalé fe d’aye ke
beta bo nalé mvuse jap, ja’an akekui mimbu mi ya miaé mi b6t abui.

3  Nduan j’adi’i be 6su ; a nkaba’'a nduan w’'ayéfie be mvus : si éte é ne be 6su aval ane
afupe ya Eden, a fé é ne te ke j6m é ne be mvus ; ya, te ke mét a nga tupe be.

4 B’ayené aval ane bikabela ; aval ane b6t be bete bikabela, aval ete b’amate.

5 Aval ane édufie bewagon ya bita be ne beta minkole y6p, aval ete b’ay66, aval ane njine

ya nkaba’a nduan w’adi’i nkote si, aval ane éwo0l6 ayof é nto nkbmesane ya bita.

Meyoifie me b6t m’ayen angéndd vom be to ; mesu mese me nto éfumulu.

B’ake mimbi aval ane biw6l6 bi bot; b’abet aka’a mekok aval ane béte ya bita; b’awulu

ny6 ase ya été mezene mé, be nji selane bité biap.

8 Nalé fe wua a nji s6'616 nyé mbok; b’awulu ny6 ase ye été a kele’ zene jé; b’aléte bidme
ya mewosan été, ve te bu’i dulu dap.

9 B'ay6d a ke nlam été; b’ake mimbil aka’a meko’o ybép; b’abete yop a ke menda été;
b’anyine bone mimbé aval ane Awuwup.

10 Sij'af6’6sane be 6su; yop d'afé’6ban; j6p a ngon bi abo dibi, a ateté d’abo te faé mie.

11 Jehova a kobb tyifie jé nsamba bita wé 6su; amu nkane bita wé w’'adan anen; amu nyd a
bo aj6 dé a ne éwbl6; amu moése Jehova 6 ne anen a étua angbndo; a za a ne ngule ya
jibi wo?

12 Ve ja’an éyoie ji, Jehova a j6 na, kbfela’ane be ma a nleme wonan 6se, mi bdmba’ane
zaé, avyi, ayon:

13 a nyabane minlem mienan, sa mengdmesan, a bulan be Jehova Zambe wénan; amu a
ne mvam a nkoane b6t éngdngo, a ne te ji'a yaa, a ne fe mvam abui, a joban abé.

14 Za a yem nge a ye bo te kbéfielan a j6ban, a li' ébotane mvus, a mvean avut a mveane
binyunyui mi ave Jehova Zambe wonan?

15 Lofiane tofie Sion, bOmba’ane zaé ya étyi, lo’en ésulane ya 6lun;

16 sula’ane bot, tunan ésulane bot, sula’ane bemvendé be boét, sula’ane bong6, a ba
b’anyafie mebé; mo6t a lu’u minga a kui’ nda jé, a mbom 6 kui’ étune nda jé.

17 Beprétre, bebo bisaé be Jehova, be yii’ zafi mbala’a si a autel, be j6'6 na, Kame’e bbte
b6é, A Jehova, a bo te ve ngape j6é é bo jdme ya 6son, ane meyofie me bot m'aye j66 be
:amu jé b’aye j6 meyoft me b6t été na, Zambe wop a ne vé?

18 Eyon éte Jehova a nga nyane si jé, a ko bbte bé éngbngo.

19 Ane Jehova a nga yalan a j6 b6te bé na, Tameka yenan, m’aye |6me mia bidi, a mféfé
vin, a mbon, a mi aye jaé bie ; a m’aye bo te beta bo mia j6me ya 6son meyon me béte
été ;

20 ve m’aye vaa nsamba bita 6 nga so nord dyap 0 k616 vOm mi to, a ke wd si é ne abé a te
ke jbm, asuzo’o nsamba a ye ke mfa’a ya mafi me ne mfa’a ya jop d'at606, a susu'a
nsamba j'aye ke mfa’a ya mafi me ne mfa’a jop d’adim ; a ényume jap j'aye kui, a mbia
menyume map m’aye kui, amu be nga bo beta be mam.

21 Te ko won, A si, yene’ mvaé a vak ; amu Jehova a boya beta be mam.

22 Te koane woi, mia betite ya mefup, amu mifiyanebe ya fé mi akui bilok, amu élé j'awum
bibuma bié, élé figue a mindi'i mi vin bi aliti ngule jap.

23 Nde te yenan mvaé, mia bone ya Sion, a va’ amu Jehova Zambe wénan ; amu a ve mia
mvef j'ataté abim d’ayian, a j66 mvef é nofie mia si, mvef j'ataté a mvenf j'asu’ulan,
ngone ya 0Osu.

24 A menda bidi m'aye bo nlisi ne lut, a beta mimbek mi aye fuluku mféfé vin a mbon.

25 A m’aye beta ve mia mimbu bitandak a minkéf a fos a bikukum bi nga di, beta nsamba
bita wom me nga I6me be mia.

26 A miaye di abui a jaé, a kafe j6é Jehova Zambe wbnan, ny6 a nga bo mia jame ya semé;
a bbéte bam b’aye bo te veban 6sone nyé melu mese.

27 A miaye yeme na me ne Israél ézezaf,, me ne Jehova Zambe wbdnan, mfe a nji bo ; a bbte
bam b’aye bo te veban 06sone ny6 melu mese.

28 Avye bo na, éyofi mam mete me maneya, m’aye s6é bbte bese Nsisime wom; bo be fam
benan a bengo benan b’aye kulu mej6, bemvendé benan b’aye yem biyeyem,
bendémane benan b’aye yen bitua bi mam :

29 nalé fe melu mete m’aye s6é Nsisime wom bebo bisaé a binga b’abo bisaé.

30 A m’aye liti bitua bi mam yo6p été a si nyd : metyi, a nduan, a minsun mi 6tita.

31 J6p d’aye veriesane dibi, a ngon j'aye vefiesane metyi, éyon éte mose Jehova 6 ne anen
a ang6ndd 6 za so’ok.

32 Aye bo na, mét ase a ye loene j6é Jehova a ye nyifi ; amu ba b’anyifi b’aye li'i nkéle Sion
a Jérusalem, aval ane Jehova a joya, a ba b’ali’i, mbe Jehova a loen.

3 1 Amu na, tameka yenan, melu mete, a éyofi éte, éyofi m’aye bulane béte ya Juda a
Jérusalem be nga ke minkém,

2 m’aye koane meyofie me bote mese, a m'aye ke be mbi'ili Josaphat ; a m'aye tyi’'i be
mejé woé amu ajo ya bote bam a ngape jam, nje éte é ne Israél, nnye ate be maneya
mias meyofie me bbt été : a be kabaneya si jam,

3 ado b6te bam abia, a ve mona fam a kuse minga ébamba, a kuane mona minga a kuse
vin b’aye nyu.

4 Ya, bia be mia bi ne za aj60, A mia béte ya Tyr, a Sidon, a mefdla mese ya Philistin? Ye mi
aye ya'ane ma? a nge mi aya’ane ma, m’'aye ji'a bulane meya’ane menan minl6
mienane yop.

Amu mi nyofieya argent wom a or wom, a mi futiya mbamba bitéto’o bi bidm biam
betemple benan,

a mi kuaneya bote ya Juda a Jérusalem be bbte ya Begrec, ane mi aye bo ngule ya
vaa be minné miap a ke be Oyap;

tameka yenan, m’aye vaa be vOm mi nga kuane be, a m’aye bulane meya’ane menan
minlé mienane miabebien ;

a m’aye kuane bo be fam benan a bengo benan mo me bone be Juda, a b’aye kuane be
be bbte ya Saba, ayore bobt e to 6yap : amu Jehova a joya nalé.

Mi kafiete’e jame di meyofie me b6t été ; kbmesa’ane bita ; vela’ane biw6l6 bi bét ; bbte
bese ya mewosan be subu’u bebé, be za’a mfa’a ya nne.

Luiane biba’a bienan bi vefiesane mifikpwaté mekon, a luiane mefa menan

me vefilesane mekof : ntete’ 6 j6'6 na, Me ne ngu.

Bo’an av, a zuan, mia meyoiie mese me to bebé, a sulane vbme wua : vOm ate j0'6
biwo16 bi bote bi6é bi zu, A Jehova.

Meyofie me bdt me kol6’6 si, a zu mbi’ili Josaphat ; amu vOm ate m’aye tabe si a tyi’i
meyofie mese me to bebé mejb.

Toka'ane mefa ; amu bidi bi nto bit6tdl6 : za’an, tiba'an ; amu éfate vin é nto ne Iut, a
beta mimbek mi nga fuluku ; amu mbia be mam map me ne anen.

Mevise me bb6t, mevise me b6t me ne mbi'i’li b’atyi’i mejé ! amu mdbse Jehova 6 nto
bebé mbii’li b’atyi’i mejo.

JOp a ngon bi nto dibi, a ateté te fe faé éfufup.

A Jehova a ye bam a to Sion, a ye kobd tyifie jé é so’o Jérusalem ; y6p a si bi aye f6'6san :
ve Jehova a ye bo bbte bé vom b’asobd, a bo bote ya Israél 6lem.

Nalé mi aye yeme na, me ne Jehova Zambe wOnan, me to Sion beta nkéle wom a ne étyi
: éyon éte Jérusalem j'aye bo étyi, a bejin te fe beta I6tan été.

Nde a ye bo més 6te na, beta minkole mi aye kuli vin a ne zam, a bone minkéle mi aye
kuli menyafi, a menjefie mese ya Juda m'aye kuli mendim ; a anjef d’aye so nda Jehova,
a ve mbi‘ili ya Sittim mendim.

Egypte a ye bo élik, a Edom a ye bo fé é ne te ke jom, amu évd be nga bo bone be Juda,
amu be kuliya metyi me ne te bijo si jap.

Ve Juda a ye tabe melu mese, a Jérusalem ataté miaé mi bot akekui miaé mi bot.

A m’aye fubu metyi map, mme mete me nga bo te fubu : amu Jehova a to Sion.






